
Na  osnovu  člana  55.  Statuta  Općine  Ilijaš,  prečišćeni  tekst  (“Službene  novine
Kantona Sarajevo”, broj: 20/09) i člana 99. Poslovnika Općinskog vijeća Ilijaš  (“Službene
novine Kantona Sarajevo”, broj: 2/10), Općinsko vijeće Ilijaš na svojoj redovnoj 33.sjednici
održanoj 29.septembra 2015.godine, donijelo je:

ODLUKU
o davanju saglasnosti na

 Memorandum i Aneks Memoranduma o razumijevanju s ciljem podrške radu ustanova
kulture od općeg značaja i interesa za Bosnu i Hercegovinu, za period 2016 - 2018. godina,

Član 1.
Općinsko  vijeće  Ilijaš  prihvata  i  saglasno  je  sa  potpisanim  Memorandumom  i

Aneksom  Memoranduma  o  razumijevanju  s  ciljem  podrške  radu  ustanova  kulture  od
općeg značaja i interesa za Bosnu i Hercegovinu, za period 2016-2018. godina (u daljem
tekstu: Memorandum i Aneks Memoranduma) .

Memorandum i Aneks Memoranduma čine sastavni dio ove Odluke.

Član 2.
U Budžetu Općine Ilijaš, u periodu 2016-2018. godina, planirat će se poseban grant

predviđen  podršci  rada  ustanova  kulture  od  posebnog  značaja  i  interesa  za  Bosnu  i
Hercegovinu u iznosu od 18.000,00KM godišnje.

Član 3.
Ova Odluka stupa na snagu danom objavljivanja u “Službenim novinama Kantona

Sarajevo”.

                                                                                                         Predsjedavajući 
Broj: 01/1-02-________/15                                                        Općinskog vijeća Ilijaš
Ilijaš, 29. septembar 2015.godine                                               _________________
                                                                        Damir Filipović, s.r. 



O b r a z l o ž e nj e: 

Pravni  osnov  za  donošenje  Odluke  o  davanju  saglasnosti  na Memorandum  i  Aneks
Memoranduma o razumijevanju s ciljem podrške radu ustanova kulture od općeg značaja i
interesa za Bosnu i Hercegovinu, za period 2016 - 2018. godina,  nalazi se u članu 55.
Statuta općine Ilijaš – prečišćeni tekst ("Službene novine Kantona Sarajevo", broj: 20/09)
kojim su  definisane  nadležnosti  Općinskog  vijeća  i  u  članu 99.  Poslovnika  Općinskog
vijeća Ilijaš ("Službene novine Kantona Sarajevo",  broj:2/10) kojim su  definisani propisi
koje donosi Općinsko vijeće. 
U cilju da se na načelima saradnje i osjećaja javne odgovornosti pomogne u očuvanju
kulturne baštine Bosne i Hercegovine Načelnik Općine Ilijaš je 15.septembra 2015.godine
u  Parlamentarnoj  Skupštini  BiH  potpisao   Memorandum  i  Aneks  Memoranduma  o
razumijevanju  s  ciljem podrške radu ustanova  kulture  od općeg značaja  i  interesa za
Bosnu i  Hercegovinu,  za period 2016 -  2018. godina, nakon čega je nakon tri  godine
ponovno  za  posjetioce  otvoren  Zemaljski  muzej  u  Sarajevu.  Tim  činom  iskazana  je
zajednička namjera da se u skladu sa raspoloživim finansijskim mogućnostima i pozitivnim
propisima,  pristupi  organizovanoj  i  sistemskoj  podršci  radu ustanova kulture od općeg
značaja i interesa za Bosnu i Hercegovinu (Zemaljski muzej BiH, Historijski muzej BiH,
Umjetnička  galerija  BiH,  Kinoteka  BiH,  Muzej  književnosti  i  pozorišne  umjetnosti  BiH,
Nacionalna i univerzitetska biblioteka BiH i Biblioteka za slijepa i slabovidna lica).
Kako se primjena potpisanog Memoranduma i Aneksa Memoranduma odlaže do pozitivne
odluke Općinskog vijeća o  njenom prihvatanju,  predlažemo Općinskom vijeću  Ilijaš da
usvoji predloženu Odluku.

Nosilac stručne obrade: Služba za društvene djelatnosti

Predlagač: Općinski Načelnik


